
Қазақстан Республикасы Жер ресурстарын басқару агенттігі төрағасының
2009 жылғы 1 желтоқсандағы № 212-Б бұйрығымен бекітілген МЖК ААЖ жүйесін
пайдалануға беру жоспар-кестесіне сәйкес 2010 жылы МЖК ААЖ республикалық
орталығын тәжірибелік пайдалануға және барлық облыстық және аудандық
орталықтарға беру аяқталды.

Қазіргі уақытта МЖР ААЖ республикалық деңгейде өнеркәсіптік
пайдалануға беру жөніндегі ұйымдастыру жұмыстары жүргізілуде.

МЖР ААЖ орталықтарын ақпараттық қауіпсіздік талаптарына сәйкестігіне
аттестаттаудан өткізу үшін 2011 жылғы мемлекеттік бюджет қаражаты есебінен
бұрын сатып алынған аппараттық және бағдарламалық қамтамасыз етуді
сертификаттау жөніндегі қызметтерді сатып алу, лицензиялық бағдарламалық
өнімді сатып алу және сертификатталған компьютерлік техника мен жабдықтарды
сатып алу жоспарлануда.

АrcGis бағдарламалық қамтамасыз етуді техникалық қолдау шеңберінде 2010
жылы осы бағдарламалық өнімнің жергілікті (мемлекеттік тілдегі) версиясын
жеткізу жүзеге асырылды, ол МЖР ААЖ жүйесінде кеңістіктік деректермен жұмыс
істеудің бағдарламалық негізі болып табылады.

Сонымен бірге МЖК ААЖ тәжірибелік пайдалануға беру кезінде анықталған
жекелеген кемшіліктерге қарамастан, МЖК ААЖ аудандық және облыстық
орталықтарында мәліметтерді кейіннен МЖК ААЖ республикалық дерекқорына
бере отырып, жер учаскелері және олардың меншік иелері бойынша деректерді күн
сайын өзекті ету жүзеге асырылады.

Дерекқорды толықтыру жер учаскелерін ресімдеуге арналған өтінімдердің
түсу шамасына қарай жүреді. Деректерді төмен тұрған базалардан жоғары тұрған
базаларға беру күн сайын орындалады, базаларға сұрау салулар қажеттілігіне қарай
жүргізіледі.

«Салық төлеушілер мен салық салу объектілерінің тізілімі» Салық
комитетінің ақпараттық жүйесіне 3,68 млн. мәлімет берілді.

«Электронды үкімет» базалық құрамдас бөлігін дамыту үшін МЖР ААЖ екі
кіші жүйесі құрылды;

«Пайдаланушымен жұмыс істеу» – мемлекеттік мекемелерге МЖР ААЖ
дерекқорынан тікелей, сол сияқты МЖР ААЖ республикалық орталығының
Интернет-сайты арқылы деректер беруге арналған ақпараттық кіші жүйе;

«Ақпараттық-анықтамалық кіші жүйе» – халыққа  МЖР ААЖ республикалық
орталығының Интернет-сайты арқылы электронды деректер беруге арналған кіші
жүйе.

